
Sumbanḓila ya kushumisele kwa Mulingo wa Ṅwaha wa Shango Ḽoṱhe
[bookmark: _GoBack] Tshivenḓa Luambo lwa Hayani 
Gireidi 1
Marangaphanḓa 
Mutevheṱhanḓu wa Mulingo wa Ṅwaha nga Ṅwaha  wa Shango Ḽoṱhe wa 2012 ( MṄSḼ) u ḓo ṅwalwa kha zwikolo zwoṱhe zwa nnyi na nnyi na zwiṅwe zwo ḓi imisaho u bva nga 18 u swika nga dzi 21 Khubvumedzi 2012.  Nga hetshi tshifhinga vhagudi vhoṱhe vhare kha Gireidi 1-6 na Gireidi 9 vha ḓo vha vha tshi khou ṅwala mulingo wo sethiwaho wa Shango Ḽoṱhe wa Luambo na Mbalo (Metse). Mvelelo dzi ḓo shumiswa u vhiga u bvelela hune ha livhiswa kha u wana zwipikwa zwo vhewaho  kha Pulane yo Dzudzanyiwaho ya 2014  zwi tshi ya kha ṅwaha wa 2025 wa tshikolo (Towards Schooling 2025).
Ngauri vhana vha ḓo ṅwala thesite dza Mulingo wa Shango Ḽoṱhe mafheloni a themo ya vhuraru ya tshikolo, Muhasho wa Pfunzo ya Fhasi (MPF) wo ṋea ḽiṅwalo ḽa sumbanḓila ya murole muṅwe na muṅwe ya Luambo na Mbalo kha kharikhuḽamu nyangaredzo yo linganelaho yo lavhelelwaho kha vhagudi u nga kona u fhindula mbudziso dza thesite nga nḓila ine vha nga bvelela. Sumbanḓila dzi ṋea muelo wa mushumo une wa tea u angaredzwa kha thesite ya Gireidi iṅwe na iṅwe na thero. Sumbanḓila ya MṄSḼ yo vhekanywa ho sedzwa kha kharikhuḽamu ine ya tea u funzwa kha Vhuimo na Gireidi dzo fhambanaho.
Vhuimo ha Fhasi na  Gireidi 9
Kha vhuimo ha Fhasi hune Tshitatamennde tsha Phoḽisi ya Kharikhuḽamu na u Linga  (TPKL) tsho no thomaho u shumiswa, thesite dzi ḓo nanga mushumo wo tetshelwaho kotara tharu dza u thoma dza ṅwaha wa tshikolo. Sumbanḓila ya Gireidi idzi yo vhekanywa kha khoḽomu tharu na mitalo. Kha mitalo yo ṋewaho, masia a magudiswa a teaho u lingwa o sumbedzwa kha khoḽomu ya u thoma, zwikili/vhukoni zwo tiwaho zwo lingiwa kha khoḽomu ya vhuvhili, thekiniki dza u linga dzi kha khoḽomu ya vhuraru.



 Zwikolo zwo ḓiimisaho zwo “Nangwaho” ndi zwine zwa ḓo ita khumbelo ya u ṅwalisa vhagudiswa vha Gireidi ya 3 kana Gireidi ya 6 u dzhenelela kha MṄSL vha tshi itela u tsireledza tshelede ye vha ṋewa nga Muvhuso  




Vhuimo ha Vhukati na Vhuimo ha Nṱha
Kha vhuimo ha Vhukati hune TPKL tsha sa athu thoma u shumiswa nga 2012, mulingo u ḓo sendekwa kha Tshitatamennde tsha Kharikhuḽamu ya ḽushaka (TKL), sumbanḓila i ḓo sumbedza Mvelele dza u Guda (MG) dzine dza ḓo lingiwa. U linga hu ḓo ḓisendeka kha Maimo a u Linga (ML), magudiswa, zwikili na nḓivho zwine zwa ḓo katelwa. 
Sumbanḓila ya Gireidi idzi yo vhekanywa kha khoḽomu tharu na mitalo, izwi zwitea u vhaliwa u bva kha monde u ya kha tshauḽa kha mutalo muthihi. Kha mutalo wonoyo ha sumbedziwa na Maimo a u Guda kha khoḽomu ya u thoma, Maimo a u Linga a vha kha khoḽomu ya vhuvhili, magudiswa ane a lingwa o ṋewa kha khoḽomu ya vhuraru.
Ndi zwa ndeme u dzhiela nzhele uri sumbanḓila ya  MṄSḼ wa 2012 a si yone ine ya funzwa na u guda ṅwaha woṱhe fhedzi. Sumbanḓila i ṋea kharikhuḽamu ya mutheo wa gumoṱhukhu (minimum) une wa ḓo katelwa u swika mafheloni a kotara ya vhuraru.
Vhadededzi vha lavhelelwa u shumisa idzi sumbanḓila dzo katelaho na zwiṅwe
zwishumiswa zwa vhugudisi na mbekanyamushumo dzavho dza milingo uri vhagudi
vha kone u vha na nḓivho ya maitele o fhambanaho a u lingwa. Zwa vhuṱhogwesa
ndi zwa uri vhadededzi vha tea u kona u bveledza zwishumiswa zwavho zwa u linga
zwo katela na maṅwe maitele a re kha tsumbo dza MṄSḼ u swikelela na u pfumisa 
milingo ya zwikoloni.     






























	Zwikili/vhukoni ho lingiwaho
	Thekiniki ya u linga 

	U bveledza nḓivho ya foniki.
	U pfesesa mibvumo ya maḽeḓere.

	U bveledza nḓivho ya foniki.
	U pfesesa mibvumo ya maḽeḓere o ḓoweleaho.

	U ṅwala ḽebuḽu dzi sa konḓi dza zwifanyiso. 
	Nangani phindulo ire yone. (livhanyani ipfi na tshifanyiso.)

	U ṅwala maipfi nṱha kana fhasi ha nyolo.
	Nangani phindulo ire yone.

	U ita uri maṅwalwa a ambe zwipfalaho  na u topola zwidodombedzwa.
	Nangani phindulo ire yone u sumbedza u pfesesa tshiṱori.

	U ita uri maṅwalwa a ambe zwipfalaho  na u topola zwidodombedzwa.
	Mbudziso dzo livhaho u linga u pfesesa.

	U ita uri maṅwalwa a ambe zwipfalaho  na u topola kutevhekanele kwa zwiwo.
	Nomborani mafhungo nga nḓila ye a tevhekana ngayo kha tshiṱori.

	U ita uri maṅwalwa a ambe zwipfalaho  na u topola muhumbulo muhulwane.
	Nangani phindulo ire yone  – (dzina ḽa khwiṋe ḽa tshiṱori.)

	U topola zwiitisi na tshanduko ye ya zwiḓisa.
	Nangani phindulo ire yone u sumbedza u pfesesa tshiṱori.

	
U sumbedza nḓila ine zwithu zwa itwa ngayo (tsumbo: muelo, zwivhumbeo nz.) nga u topola zwifanaho kana zwi sa fani ( zwo fhambanaho).
	Nangani tshifanyiso tshire tshone u sumbedza u pfesesa.

	U shumisa tshifhinga tsha ndo (tshofhiraho) nga nḓila ire yone.
	Nangani phindulo ire yone u sumbedza nḓivho ya tshifhinga tsho fhiraho.

	U ṅwala maipfi o ḓoweleaho ane a dzula a tshi a vhona nga nḓila yone.
	Nangani phindulo ire yone u sumbedza nḓivho ya mupeleṱo wa maipfi o ḓoweleaho ane a dzula a tshi a vhona.

	U shumisa maḽeḓere u vhumba maipfi mapfufhi na mafhungo a sa konḓi.
	U ṅwala mafhungo mavhili nga ha tshifanyiso.

